
	క.	
ఈమత్స్యగర్భమున నీ

యామిషమే భుక్తి గొనుచుఁ బ్రాణముతోడన్

భీమభట నిలిచినానని

యా మిత్రుఁడు దానుగూడి యాపగ కరుగన్.

	ఉ.	
భూవరుఁ డంత గాంచెఁ బరిపూర్ణశుధాంశుముఖాంతరాళశో

భావలమానలోచనవిభావళిఁ జారుసహస్రకన్యకా

భావవిలాసవిభ్రమసభావలి నంచితయాన మొప్పుహం

సావళి గోమలాంగపరిహాసితభాసికళాలతావళిన్.



	 213







	క.	
భామినియుఁ జూచె నుద్భట

భీమభటప్రకటకరవిభీతరకటునిన్

కోమలదేహోత్కటునిన్

భీమభటుని మదనశాస్త్రబృందార్భటునిన్.

అంత.

దానిచెలికత్తె గొనిపోవ త్వరితగతిని

నంతపురిఁ జొచ్చి యక్కాంత ననుభవించె

వేఁగుటయుఁ బుత్రి వినుపింప వెలఁదితండ్రి

భీమభటునకుఁ తనకూతుఁ బెండ్లి జేసె.

పుత్రులు లేమి లాటపతి పుత్రిమనోహరు రాజు చేయ న

క్షత్రియుఁ డాత్మభూమికి నసంఖ్యబలంబులతోడ నేగి ని

క్షత్రముగాఁగ సోదరుల క్ష్మాతలికిన్ బెడబాపి తానె యా

ధాత్రియు నేలె భూజనులు తత్పరతం గొనియాడుచుండగన్.

	వ.	
అంత నాతనిమంత్రి నగునేను నుదంకఋషికి నపకారం జేసిన నతఁడు నన్ను గజంబ వగుమని శపించె.

	ఆ.	
యటనుదంక శాపహతి హస్తినైయున్న

యేను భీమభటుని యింతి వలన

శాపముక్తి వడసి చనుదెంచి నిను గంటి

చండశక్తియనెడు సచివవరుఁడ.

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

